
BIOLOGIYA FANINING AMALIY AHAMIYATI VA O'RGANISH USULLARI 

   

Farg’ona ICHSHUI kasb-hunar maktabi 

biologiya fani o’qituvchisi 

Sharipova Navro’za 

 

Annotasiya: Biologiya fanining amaliy ahamiyati va o'rganish usullari xaqida 

ma’lumotlar berilgan. 

Kalit so'zlar: biologiya, tizimli fikr yuritish, bog'lanish, munozara, bahslar 

 

O'zbekiston mustaqillikka erishgandan so'ng, ta'limga et'ibor yanada oshdi. Ta’limdagi 

yutuqlarimizga xam e’tibor, raxbatlantirish xam sezilarli darajada oshdi. Hozirda zamonaviy 

ta'lim tizimidan foydalanilib, biologiya fanida zamonaviy ta'lim bu - darslarni noan'anaviy 

tarzda tashkil etish bo'lib, uning muhim belgisi aniq, natijali maqsadga erishishdir. 

Noan'anaviy ta'lim texnologiyasi an'anaviy ta'lim texnologiyasidan farq qilib, 

o'quvchilarning bilish imkoniyatlarini rivojlanishiga sharoit yaratadi, mustaqil ishlashlariga 

alohida e'tibor beriladi, bilish faoliyatlari izlanuvchan va ijodiy harakterga ega bo'ladi. 

Biologiya fanidan ma'lumki, ta'limni pedagogik texnologiyalar asosida 

takomillashtirish xususida ajdodlarimiz ham bir qancha izlanishlar olib borganlar. Sharqning 

buyuk allomalari Muso al-Xorazmiy, Ahmad al-Fargo'niy, Abu Nasr Farobiy, Abu Rayhon 

Beruniy, Mirzo Ulugobek kabi qomusiy olimlar o'z asarlarida maktab va madrasalarda 

insonni aqliy kamolotga yetkazishda o'qitishning turli usullari va vositalaridan 

foydalanishga katta ahamiyat berganliklarini ta'kidlab o'tishgan. 

Biologiya yunoncha atama bo’lib lios-xayot, logos-fan dеmakdir, yaoni u xayot va 

uning shakillari, tuzilishi, rivojlanish o`onuniyatlari thrisidagi fandir. 

Biologiya fani tirik organizmlarni o’rganar ekan bu faqat nazariy bilimlarini еchish 

bilangina chеklanib qolmasdan amaliy axamiyatga ega bo’lgan, ya’ni jaxon axolisini  soni 

tobora ortib borayotgan bir vaqtda  ularni oziq`-ovqat, kiyim-kеchak  va boshqa zarur 

narsalar bilan ta’minlashni xam o’z oldiga maqsad qilib qo’yadi. Binobarin sеrmaxsul 

xayvon zotlari, o’simlik navlarini еtishtirish, o’simliklardan mo’l xosil olish, tuproq 

unumdorligini saqlash va oshirish, almashib ekishni joriy etish, kasallik va 

zararkunandalarga qarshi kurashish, hrmon xo’jaligini saqlash va ko’paytirish, ovchilik va 

mo’ynachilikni to’g’ri yo’lga solish va boshqa qator muammolarni o’z oldiga maqsad qilib 

qo’ydi. 

Biologiyaning shakllanishi va rivojida kеskin davr buyuk ingliz olimi             

Ch.Darvinning sodda shaklidan murakkabroqqa asta-sеkin milliard yillar davomida, yеr 

evolyutsiyasi nazariyasining yaratilishi bilan boshlandi. Bu nazariya o`simlik va hayvonot 

olamidagi barcha murakkab jarayonlar haqidagi tushunchalarni tubdan o`zgartirdi va qayta 

shakllantirdi. Biologiya fanining rivojlanishi jarayonida mavjudotlar shakllarining tuzilishi, 

faoliyati, taraqqiyoti, evolyutsiyasi va ularning atrof-muhit bilan munosabatini chuqur 

o`rganuvchi tarmoqlar vujudga kеldi. Tirik tabiatdagi barcha jarayonlarni ilmiy 

nazariyalarga asoslangan holda organizm qismlari va organizmdagi yaxlit uy`unlashgan 

faoliyat sir-asrorlarini va umuman tiriklikning kеlib chiqish, evolyutsiyasini, unga xos bеlgi 

va hususiyatlarini chuqur talqin etish, biologiyaning muhim vazifalaridan biridir. 

Biologiyaning rivoji bilan uning turli tarmoqlari o`zining taraqqiyot yo`nalishi bo`lgan 

alohida fan sifatida shakllanadi. O`simlik olamini-botanika, mavjudotlari tuzilishi va 

faoliyatini anotomiya, gistologiya, fiziologiya, irsiyatning gеnеtikasi, organik olamning tarixi 

rivojlanishini evolyutsiya, mavjudotlarning o`zaro va atrof - muhit bilan uzviy aloqasini 

biologiyaning ekologik tarmoqlari o`rganadi. 

Fanda tabiatdagi mavsumiy o'zgarishlarni o'rganish maqsadida tajriba va kuzatish 

o'tkazish yuzasidan ko'rsatmalar tayyorlashi: O'quvchilarning qiziqishlarini hisobga olgan 

holda ularning mustahkam ta'limi uchun qo'shimcha adabiyotlar va mulbtimedialarni 

tanlashi lozim. O'quvchilarning mustaqil va ijodiy fikr yuritish ko'nikmalarini rivojlantirish 

uchun, ta'lim arbiya jarayonida rivojlantiruvchi ta'lim texnologiyasini qo'llash zarur. 

Rivojlantiruvchi ta'lim texnologiyasining asosiy g'oyasi o'quvchilarni har tomonlama 

rivojlantirish sanaladi. 

Mazkur texnologiyaning asosiy xususiyatlari: 

- o'quvchilarni o'z bilish faoliyatini sub'yektiga aylantirib, fikr yuritish mexanizmini 

shakllantiradi, rivojlantiradi. 

- o'quvchilarning bilish faoliyati imperik va nazariy bilish yaxlitligida tashkil etilib, 

o'qitish jarayonida bilimlarni deduktiv usulda o'rganish ustuvor bo'ladi. 

- o'qitish jarayonining asosini o'quvchilarning o'quv topshiriqlarini bajarish orqali 

vujudga keltiriladigan mustaqil faoliyat tashkil etadi. 

- o'quvchilarning aqliy rivojlanishiga zamin tayyorlab, bu jarayonda tanqidiy va ijodiy 

fikr yuritishni shakllantirish ustuvor yo'nalish sanalada. 

Fikr yuritishning bu ikki tipi birbirini to'ldiradi va taqozo etadi. 

Tanqidiy fikr yuritish shaxsning voqea va hodisalar haqidagi munosabati va fikrini 

vujudga keltirib, uning tarkibiga quyidagilar kiradi: 

Taxliliy fikr yuritish (axborotni tahlil qilish, zarur faktlarni tanlash, taqqoslash, faktlar 

va xodisalarni O’quvchilarda tahliliy fikr yuritish ko’nikmalarini shakllantirish uchun 

biologiya o'qituvchisi har bir darsda avval o'rganilayotgan ob'yektlar bilan o'rganilgan 

ob'yekt o'rtasidagi bog'lanishlarni aniqlaydigan topshiriqlarni berishi kerak. O’quvchilar 

darslikda berilgan o'quv axborotini tahlil qiladi, organlar sistemasi haqidagi faktlarni 

tanlaydi, ularni avvalgi ob'yektlar bilan taqqoslab, xulosa chiqaradi. Demak, daryo 

qichqichbaqasining ichki tuzilishini taxlil qilib, avval o'rganilgan yomg'ir chuvalchangi, suv 

shilliq qurti bilan takqoslab o'rganadi. O’quv materiallarining bu tarzda o'rganilishi 

o’quvchilarda taxliliy fikr yuritish ko'nikmalarining tarkib toptirishga zamin tayyorlaydi. 

Mustakil fikr yuritish muammoli vaziyatlarni tahlil qilish, farazlarni ilgari surish, avval 

o’zlashtirgan bilim, ko’nikma va malakalarni yangi vaziyatlarda qollab, yangi bilim, ko’nikma 

va malakalarni egallash, o’z fikrini dalillash. Mustaqil fikr yuritish shaxs hayotida muhim 



Международный научный журнал                                                  № 11 (100),часть 1 
«Научный импульс»                                                                                                 июня , 2023 

444 
 

 

ahamiyat kasb etadi. Shu sababli biologiyani o'qitishning barcha shakillarida, o’quvchilarda 

mustaqil fikr yuritish ko’nikmalarini rivojlantirishga ahamiyat berish zarur. 

Mustaqil fikr yuritish quyidagi bosqichlarda amalga oshiriladi: 

I. Muammoli vaziyatlarni tahlil qilish. 

II. Farazlarni ilgari surish. 

III. Avval o’zlashtirgan bilim, ko’nikma va malakalarni yangi vaziyatlarda qo'llab, yangi 

bilim, ko’nikma va malakalarni egallash. 

IV. O'z fikrini dalillash. 

V. Javobning to'g'riligini tekshirib ko'rish. 

O’quvchilarda mustaqil fikr yuritishni rivojlantirishi uchun o'qituvchi har bir mavzuni 

o'rganishda muammoli vaziyatlarni vujudga keltirishi va o'quvchilarning bilish faoliyatini 

muammoli vaziyatlarni hal qilishga yo'llashi lozim. 

O’qituvchi o’quvchilarda tizimli fikr yuritishni rivojlantirish uchun muayyan 

mavzularda o'quvchilarning mustaqil ishlarini tashkil etishi va tegishli o'quv topshiriqlarini 

tuzishi lozim, Shunday qilib, tanqidiy fikr yuritish taxliliy, bog'lanish, mustaqil, mantiqiy, 

tizimli fikr yuritishni mujassamlashtirib ular o'rtasida ichki va tashqi, muayyan va nisbiy 

bog'lanishlar mavjud. O’quvchilarda, ijodiy fikr yuritish ko’nikmalarni rivojlantirishda 

o'qituvchi yuqorida qayd etilgan taxliliy fikr yuritishning tarkibiy qismlaridan, xususan, 

mustaqil fikr yuritish ko’nikmalaridan foydalanishi mumkin. O’quvchilarda nomlari zikr 

etilgan fikr yuritish ko’nikmalarini rivojlantirmay turib ijodiy fikr yuritish ko’nikmalarini 

shakllantirish va rivojlantirish mumkin emas. Ijodiy fikr yuritish ko’nikmalari ijodiy faoliyat 

tajribalarining asosini tashkil etadi. Ijodiy faoliyat tajribalarini egallashda o'quvchilar aqliy 

faoliyat usullari bo'lgan o'rganilayotgan ob'yektni tahlil qilish, taqqoslash, tarkibiy 

qismlarga ajratish, sintezlash, sabab oqibat bog'lanishlarini tasavvur qilish, umumlashtirish 

va xulosa yasashni egallagan bo'lishlari lozim.  

O’quvchilarda mustaqil va ijodiy fikr yuritish ko’nikmalarini rivojlantirishning muhim 

sharti, o'quvchilarning o’z fikrlarini dalillash va asoslash sanaladi. Shu sababli, 

o'quvchilarning mustaqil va ijodiy fikr yuritish ko’nikmalari asosan, o'quv munozaralari va 

bahslar orqali rivojlantiriladi. 

O’quv munozaralari va bahslarni tashkil etish quyidagi bosqichlardan iborat boladi: 

1.O’quv munozaralari va bahslarni keltirib chiqaradigan o’quv topshiriqlari bilan 

tanishish. 

2.O’quv topshiriqlaridagi muammolarni hal etish yo'llarini belgilash; 

3.Axborot manbai yoki darsliklardagi o'quv materialini o’rganish, taxlil qilish va undagi 

asosiy g’oyani ajratish; 

4. Muammolarni hal etish bo'yicha javoblarni tayyorlash; 

5.Javoblarni ko’rgazmali vositalar yordamida dalillash; 

O’quv munozaralarining ikki turi mavjud, agar ikki o’quvchi o’zaro hamkorlikda yoki 

o'quvchining kompyuter bilan muloqot tashkil etilsa, bu dialog tarzdagi munozara, agar 

munozara o'quvchilarning kichik guruhlardagi mustaqil ishi asosida tashkil etilsapolilog 

tarzdagi muloqot sanaladi. Anashu metodni biologiya fanida qo’llash lozim.  

O’qituvchi darsda o’rganiladigan mavzuning didaktik maqsadidan kelib chiqqan holda 

qay tarzdagi munozarani tashkil etishni nazarda tutib tegishli o'quv topshiriqlarni 

tayyorlaydi. 

Xulosa o'rnida shuni aytish joizki, biologiya fanini o'qitishda ta'lim samaradorligini 

oshirishda o'qituvchi va o'quvchi ya'ni tahsil oluvchining o'rni birdekdir. Hozirgi zamon 

ta'lim-tarbiya jarayonida o'z hukmronligini saqlab kelayotgan an'anaviy ta'lim, o'quvchilami 

yalpi o'qitishni va o'quvchilaming bilish faoliyati passiv tinglovchi sifatida tashkil etishni 

nazarda tutadi. O'qitish ishlarini tashkil etishda o'rta saviyali o'quvchi nazarda tutiladi, 

o'quvchilarning mustaqilligi e'tibordan chetda qoladi, o'quv faoliyati o'qituvchi tomonidan 

boshqariladi. 

